
					এই পাতাটির মুদ্রণ সংশোধন করা প্রয়োজন। 
[ see )
হস্তক এই ভুলভ বস্তু প্রার্থনাবশতঃ রাজসেবা প্রবৃত্ত হইয়া লব্ধপ্রকৃতি যেরূপ গুণরাশিকে বিনাশ করে, তদ্রুপ তাহার হেমময় হস্তীটি বিনষ্ট করিয়াছে। ৬৪ ।
সে যখন কন্যার্থী হইয়া পুনর্বার আসিবে, তখন আপনি তাহাকে বলিবেন যে, তুমি হেমময় হস্তীতে আরোহণ করিয়া আসিলেই আমার কন্যা লাভ করিতে পরিবে । ৬৫ ৷
সে নিজহস্তে হস্তীটি উৎকৃত্ত করিয়াছে। এখন আর তাহার হেমময় হস্তী নাই । হেমহস্তীর অভাবে সে লজ্জাবশতঃ আর আসিবে না । ৬৬। -
রাজা অমাত্যের এইরূপ বাক্য শ্রবণ করিয়া সেই যুক্তিই আশ্রয় করিলেন এবং পরদিন কুমার উপস্থিত হইলে তাহাকে সেই কথাই বলিলেন । ৬৭ ৷
কুমার হস্তকও গৃহে গিয়া বিবাহোচিত মঙ্গল-কাৰ্য্য সমাধা করিয়া হেমময় হস্তীতে আরোহণ পূর্বক স্বজনগণসহ রাজবাটীতে আসিয়া উপস্থিত হইলেন । ৬৮ ৷
রাজা স্বর্ণময় হস্তীতে আরূঢ় কুমার আসিতেছেন দেখিয়া তাহাকে অত্যাশ্চৰ্য্য বৈভবযুক্ত পুণ্যবানের মধ্যে শ্রেষ্ঠ বলিয়া বোধ করি
লেন । ৬৯ ৷
তৎপরে রাজা কৌতুকবশতঃ উৎসাহ সহকারে সেই হেমবিগ্রহ হস্তীর উপর আরোহণ করিলেন। ইন্দ্র সুমেরু-পৰ্ব্বতে আরোহণ করিলে যেরূপ শোভা হয়, তখন রাজারও তদ্রুপ শোভ হইল ॥৭• ।
রাজা কুঞ্জরে আরোহণ করিলেন সত্য, কিন্তু হেম-কুঞ্জর চলিল ন। পরে কুমার আরোহণ করিয়া আসন অলঙ্কত করিলে পুনর্বার
-কুঞ্জর চলিতে লাগিল। ৭১।
রাজা কুমারের প্রভাব দেখিয়া, বিস্মিত হইয়া, তাহাকে দেবতা

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

